
Rezime/Abstract

Ovaj magistarski rad bavi se istraživanjem porodičnog odgoja kroz ulogu majke kao modela odgojnog djelovanja u
savremenom društvu. Savremeni odgoj i obrazovanje djece i mladih u okviru porodice kao osnovne čelije društvene
zajednice u Bosni i Hercegovini, a s obzirom na sve veće promjene koje nastupaju kroz približavanje društva u cjelini,
normativnim vrijednostima društva Savremene Evrope, dobiva neku novu strukturu u svojoj koncepciji tradicionalnog i
modernog pogleda na život i njegove vrijednosti. U teorijskom razmatranju problema istraživanja, istaknuti su najznačajniji
elementi porodice i njenih vrijednosti, sredstva, metode i vrijednosti porodičnog odgoja, te su elaborirani elementi
roditeljstva, položaja i uloge majke i oca u odnosu na odgoj djece i mladih u porodičnom okruženju i sl. Opisan je kontekst,
problem, plan, aktivnosti i kriteriji za ostvarivanje cilja ovog istraživanja koji se odnosio na ispitivanje značaja i uloge majke
kao vrijednosnog modela odgoja u savremenom društvu, te kakav značaj i ulogu majka kao vrijednosni model odgajatelja
ima u ukupnom porodičnom odgoju. Uvažene su sve pretpostavke pedagoške metodologije i primjenjeni APA standardi, a
korištena je deskriptivna i serwej metoda istraživanja, sa postupcima analize sadržaja i anketiranje. Rezultati do kojih se
došlo u ovom istraživanju ukazuju da majka kao vrijednosni model djelovanja u porodičnom odgoju, ima neprocjenjivu
vrijednost u formiranju, obrazovanju i izgradnji ličnosti djeteta kao pojedinca, koji kao društveno biće treba da reflektuje
pozitivne vrijednosti porodičnog odgoja u društvenu zajednicu koja čini njegovo okruženje za kvalitetan život sa drugim
ljudima.

